
Paano kung ayaw gumawa 
ng repair ang aking 
landlord?
1.	 Dokumentuhin ang problema: kumuha ng mga 

retrato, mga video, at magsulat ng notes. 

2.	 Padalhan ang iyong landlord ng isang pormal na 
nakasulat na request para sa repair. Mainam ang 
hilingin ang ibang mga tenant sa iyong building na 
pumirma sa sulat para madagdagan ang pressure  
sa kanya.3

3.	 Kung hindi sumasagot ang iyong landlord, mag-apply  
para sa isang repair order mula sa Residential Tenancy 
Branch (RTB).

4.	 Kapag nagfa-file para sa isang repair order, maaari 
kang humingi ng monetary compensation (pera) at/o 
pagbawas sa renta hanggang nakompleto na ang 
trabaho. 

Kung ang repair ay tumutupad sa criteria, maaari kang 
mag-apply para sa isang “emergency repair order”, na 
siyang binibigyan ng mas mataas na priyoridad kaysa sa 
mga standard na repair order. Tingnan ang likod.

Sino ba ang may 
responsibilidad para 
sa anumang may 
kinalaman sa repair  
at maintenance?1

Repairs at  
Maintenance

Responsibilidad ng landlord na gawin ang 
mga repair at maintenance. Dapat nilang 
ayusin ang mga serbisyo o mga appliance na 
kasama sa iyong kasunduan o na gumagana sa 
simula ng tenancy. Kadalasang sasabihin ng mga 
landlord na ang isang bagay na may kinalaman 
sa repair o maintenance ay kasalanan ng tenant 
para hindi niya kailangang bayaran ang gastos 
para dito.2 

HINDI dapat magbayad ang mga tenant para 
sa mga repair o maintenance maliban kung 
nagdulot sila ng pinsala sa unit, nang direkta  
o dahil sa pagpapabaya, at na ang sira ay higit  
pa sa makatwirang wear and tear. 

Mga responsibilidad ng landlord

•	 Heating, plumbing, at koryente

•	 Appliances tulad ng washer/dryer, 

refrigerator, pugon, atbp.

•	 Mga elevator

•	 Mga kandado at mga susi

•	 Pest infestations, tulad ng mga surot

•	 Mga malulubhang problema sa amag

•	 Mga pintuan at mga aparador

Mga responsibilidad ng tenant

•	 Steam cleaning o pag-shampoo ng mga carpet

•	 Paglinis ng bintana at tracks sa loob 

•	 Pagtanggal ng alikabok at dumi mula sa mga 

baseboard

•	 Pagtanggal ng basura

•	 Pagpalit ng mga bombilya at mga fuse



Ang TRAC ay tumatanggap ng patuloy na suporta mula sa:

Ito’y pangkalahatang impormasyon na umaaplay sa British Columbia, Canada. Hindi magagarantiya 
ng TRAC na ito ang kasalukuyang bersiyon at na ito’y kompleto. Ang fact sheet na ito ay hindi 
dapat ituring na legal na payo para sa mga ispesipikong legal na problema. Gamitin sa sarili mong 
kapahamakan at konsultahin ang isang abogado kung kailangan mo ng legal na payo. V1 July, 2025.

Filipino

Mayroon akong “emergency 
repair.” Ano ba ang susunod  
kong gagawin?

1.	 Siguraduhing natutupad nito ang  
TATLONG criteria NA ITO:4

a.	 Urgent;

b.	 Kinakailangan para sa kalusugan 
o kaligtasan ng mga tao o ng 
property; at

c.	 Ginagawa para ayusin ang isa sa 
mga sumusunod: 

•	 Malaking leak (may tumutulo) sa mga 
tubo o sa bubong

•	 Sira o baradong water o sewer pipes  
o plumbing fixtres

•	 Ang pinaka-heating system

•	 Mga sira o may depektong kandado na 
nagbibigay ng access sa isang rental unit

•	 May kinalaman sa koryente

2.	 Dokumentuhin ang  
kailangang i-repair

Kumuha ng mga retrato, mga video, magsulat 
ng notes, at magtago ng rekord ng lahat ng 
komunikasyon mo sa iyong landlord.

3.	 Tumawag nang 
dalawang beses

Tawagan ang iyong landlord nang 
dalawang beses man lamang, 
nang may makatiwrang panahon 
sa pagitan ng bawat tawag, sa 
emergency contact number na 
kanyang ibinigay. 

Opsyon 1 

Emergency Repair Order:  
Kung ito’y maaaring maghintay, 
mag-apply sa RTB para sa isang 
emergency repair order. Ang mga 
hearing (paglilitis) na ito ay binibigyan 
ng priyoridad kapag nag-iiskedyul.

Opsyon 2

Reimbursement: Kung hindi ito makahintay at hindi 
sumasagot ang iyong landlord pagkatapos mong 
tumawag nang dalawang beses, maaari kang magbayad 
para sa repair at pagkatapos ay hilingin ang iyong 
landlord na bayaran ka para sa ginastos mo, o kaya’y 
mag-apply ka para sa monetary compensation sa RTB 
kung tinanggihan niya ito.  
GAYUNMAN, maaaring mawala mo ang iyong 
karapatang makakuha ng reimbursement kung hindi mo 
mapapatunayan na dawalang beses mong sinubukang 
tawagan ang landlord at na nag-research ka at nagbayad 
ka ng makatwirang presyo para sa repair.5 

Para sa Karagdagang Impormasyon
1	 Tingnan ang RTB Policy Guideline 1 para sa buong listahan ng mga responsibilidad 

ng tenant at ng landlord.
2	 Ang “Standards of Maintenance” bylaws ay nagbibigay ng karagdagang detalye 

tungkol sa responsibilidad ng landlord na mintinahin o ayusin ang property. Tingnan 
ang page ng TRAC tungkol sa “Repairs and Maintenance” para sa listahan ng mga 
lungsod na may ganitong bylaws.

3	 Mainam na gamitin ang template letter ng TRAC para sa “Repairs and Maintenance”.
4	 Tingnan ang Residential Tenancy Act (RTA) Seksyon 33 para sa karagdagang 

impormasyon tungkol sa “Emergency Repairs”.
5	 Tingnan ang template letter ng TRAC na pinamagatang “Reimbursement for 

Emergency Repairs”.

Kung hindi ka sigurado kung ang iyong 
issue ay isang emergency repair o hindi ka 
sigurado kung sinunod mo ang mga tamang 
hakbang, tawagan ang TRAC.


